
REPUBLIKA E KOSOVËS / REPUBLIKA KOSOVA 

                                                                                                                                                

 

 AA-UZH.Nr.77/2021 

 

GJYKATA SUPREME E KOSOVËS, në kolegjin e përbërë nga gjyqtarët: Nebojsha 

Boriçiq, kryetar i kolegjit, Beshir Islami dhe Fejzulah Rexhepi si anëtarë të kolegjit, duke vendosur 

sipas ankesës së A. C., kandidatit për anëtarë të Kuvendit Komunal në Komunën e Drenasit nga 

subjekti  politik, Demokratët për Drenas, departamenti në Drenas,  parashtruar ndaj vendimit të 

Panelit Zgjedhor për Ankesa dhe Parashtresa (PZAP), Anr.954/2021 dt 06.11.2021, në seancën e 

kolegjit të mbajtur me datën  11.11.2021, mori këtë: 

 

AKTGJYKIM  

 

Refuzohet si e pabazuar ankesa e A. C., kandidatit për anëtarë të Kuvendit Komunal në 

Komunën e Drenasit, nga subjekti politik, Demokratët për Drenas, departamenti në Drenas, 

parashtruar kundër vendimit të Panelit Zgjedhor për Ankesa dhe Parashtresa Anr.954/2021 dt. 

06.11.2021. 

 

Arsyetim  

 

Me vendimin e Panelit Zgjedhor për Ankesa dhe Parashtresa Anr. 954/2021 od 06.11.2021, 

është hedhur poshtë si e parregulltë ankesa e A. C., kandidatit për anëtar në Kuvendin Komunal 

në Komunën e Drenasit nga subjekti politik, Demokratët për Drenas, departamenti në Drenas. 

parashtruar kundër vendimit të Komisionit Qendror Zgjedhor (KQZ) Nr. 2948/2021 dt. 

03.11.2021, lidhur me publikimin e rezultateve përfundimtare për zgjedhjet lokale për vitin 2021 

për kuvendet komunale, me të cilën ka kërkuar rinumërim të votave në vendvotimet Nekc nr.  

.0310e/k101R-2R/03D, Kizhnarekë nr.0321E/k101R-02D, Lapushnik nr.0317E k101R-03R-04-D 

dhe në Komoranë br.0302Ek102R-03-05D.   

A. C., kandidati për anëtarë të Kuvendit Komunal në Komunën e Drenasit, nga subjekti 

politik Demokratët për Drenas, departamenti në Drenas, ka parashtruar ankesë pran kësaj gjykate 

me të cilën e konteston ligjshmërinë e vendimit të goditur, propozon që ankesa të aprovohet, të 

ndryshohet vendimi i kontestuar i Panelit Zgjedhor për Ankesa dhe Parashtresa dhe të nxjerrët 

vendim për rinumërim të votave në vendvotimet e lartë cekura.   

Paneli Zgjedhor për Ankesa dhe Parashtresa në përgjigjen e tij ndaj ankesës, qëndron pranë 

konstatimeve të dhëna në vendimin e kontestuar. Propozon që ankesa kundër vendimit të 

kontestuar të refuzohet si e pabazuar.    

Gjykata Supreme ka vlerësuar ligjshmërinë e vendimit të kontestuar në drejtim të 

pretendimeve në ankesë, përgjigjës në ankesë, dhe pas shqyrtimit të shkresave tjera të lëndës, ka 

konstatuar se: 

Ankesa e A. C., kandidatit për anëtarë të Kuvendit Komunal në Komunën e Drenasit, nga 

subjekti politik Demokratët për Drenas, departamenti në Drenas, parashtruar kundër vendimit të 

Panelit Zgjedhor për Ankesa dhe Parashtresa  Anr.954/2021 dt. 06.11.2021, është e pabazuar.  

Nga shkresat e lëndës rezulton se me vendimin e Panelit Zgjedhor për Ankesa dhe 

Parashtresa  Anr.954/2021 dt. 06.11.2021, është hedhë poshtë si e parregullte, ankesa e A. C., 

kandidatit për anëtarë të Kuvendit Komunal në Komunën e Drenasit, nga subjekti politik 

Demokratët për Drenas, parashtruar kundër vendimit Komisionit Qendror Zgjedhor (KQZ) 

Nr.2948/2021 dt. 03.11.2021, lidhur me publikimin e rezultateve përfundimtare për zgjedhjet 

lokale të vitit 2021 për Kuvendet Komunale, me të cilën ka kërkuar rinumërim të votave në këto 

vendvotime Nekoc nr.0310e/k101R-2R/03D, Kizhnareka nr.0321E/k101R-02D, Lapushnik 

nr.0317E k101R-03R-04-D dhe Komoranë nr. 0302Ek102R-03-05D.   

Gjykata i ka vlerësuar se si të pabazuara pretendimet e parashtruesit të ankesës A. C., 

kandidatit për anëtarë të Kuvendit Komunal në Komunës e Drenasit nga subjekti politik 

Demokratët për Drenas, departamenti në Drenas, të paraqitura në ankesën ndaj vendimit të 

kontestuar të Panelit Zgjedhor për Ankesa dhe Parashtresa, meqë janë në kundërshtim me gjendjen 

faktike që ka vërtetuar Paneli Zgjedhor për Ankesa dhe Parashtresa si dhe me dëshmitë që gjinden 

në shkresat ë lëndës.  Parashtruesi i ankesës me asnjë dëshmi nuk i ka mbështetur pretendimet  e 

tij përderisa dëshmitë e nxjerra nuk kanë ndikim për vendosje ndryshe në këtë çeshtje juridike.  

Në fakt, me nenin 10.7 të Rregullorës nr. 02/2015 për Rregullat dhe Procedurën të Panelit 

Zgjedhor për ankesa dhe parashtresa (PZAP), parashikohet që të gjitha ankesat duhet të përmbajnë 

së paku këto informacione: Emrin dhe adresën si dhe të dhënat e kontaktit të personit që parashtron 

ankesën; arsyen për parashtrim të ankesës; detajet lidhur me të gjitha dëshmitë si dhe kopjet 

relevante të çfarëdo dokumentacioni dhe të dëshmive tjera që i posedon parashtruesi i ankesës  dhe 

në rast së të njejtat nuk i posedon parashtruesi i ankesës, duhet të paraqesë udhëzimin se ku mund 

të gjinden të njejtat si dhe vërtetimin e parashtruesit të kërkesës për vërtetësinë e përmbajtjse së 

ankesës.  

Duke pasur parasysh dispozitën e lartëcekur të nenit  10.7 të Rregullorës nr. 02/2015  për 

rregullat dhe procedurën të panelit zgjedhor për ankesa dhe parashtresa, Gjykata Supreme ka 

konstatuar se Paneli Zgjedhor për Ankesa dhe Parashtresa në mënyrë  të drejtë dhe të plotë ka 

vërtetuar gjendjen faktike dhe ka aplikuar drejtë ligjin atëherë kur ka hedhur poshtë si të parregulltë 

ankesën që ka parashtruar A. C., kandidati për anëtarë të Kuvendit Komunalë në Komunën e 

Drenasit, nga subjekti politik Demokratët për Drenas, departamenti në Drenas, që ka të bëj me 

rinumërim të votave në vend votimet e cekura në ankesë. Sipas mendimit të kësaj gjykate, Paneli  

Zgjedhor për Ankesa dhe Parashtresa ka vërtetuar drejtë se ankesa që e  ka parashtruar  A. C. është 

e parregullte, sepse ankesa në fjalë nuk i plotëson kushtet që i ka përcaktuar neni 10.7 i Rregullorës 

nr. 02/2015 për rregullat dhe procedurën të Panelit Zgjedhor për Ankesa dhe Parashtresa.  

Nga këto që u thanë sipër dhe sipas mendimit të kësaj gjykate, parashtruesi i ankesës me 

asnjë dëshmi nuk i mbështet pretendimet e tij që i ka theksuar në ankesë, përderisa dëshmitë e 

nxjerra nuk kanë ndikim për vendosje ndryshe në këtë çeshtje juridike.  

Sipas vlerësimit të kësaj gjykate, vendimi i kontestuar është i qartë dhe i kuptueshëm. Në 

arsyetimin e vendimit të kontestuar janë dhënë mjaft arsye të cilat i pranon edhe kjo gjykatë. 

Gjykata ka vlerësuar se e drejta materiale është aplikuar drejtë. Duke u nisur nga kjo gjendje 

faktike, kjo Gjykatë ka konstatuar se në këtë çeshtje administrative në mënyrë të drejtë është 

vërtetuar gjendja faktike dhe nuk është shkelur ligji në dëm të parashtruesit të ankesës, prandaj 

nuk i ka pranuar pretendimet nga kërkesa sepse  nuk kanë ndikim për vërtetim ndryshe të gjendjes 

faktike prej asaj që ka vërtetuar paneli zgjedhor për ankesa dhe parashtresa.  

Nga këto që u thanë, dhe në pajtim me nenin 46 të Ligjit për konfliktet administrative, 

lidhur me nenin 118.4 të Ligjit për zgjedhjet e përgjithshme në Republikën e KOsovës, u vendos 

sin ë dispozitv të këtij aktgjykimi.   

 

 

GJYKATA SUPREME E KOSOVËS – PRISHTINË  

AA.nr.77/2021, data  11.11.2021 

 

Kryetar i kolegjit,  

                             Nebojsha Boriçiq 

 

Përktheu: Drita Kelmendi 

 

 

 


